
nja Keizer, sebentar itoe ada dateng lagi „Thaij houw” poenja soeroean, panggil masoek Tjhie Mo Kong, Tjien Siok Po dan Oe Tie Kiong, 3 orang berpangkat besar ini serta dapet panggilan, sigra boeroe-boeroe masoek ke'dalem kanaarnja Keizer, dengen hormat raanka mengadep. 

Keizer paksa bangoen badannja, doedoek di pembaringan (randjang), laloe berkata: „tempo kami masieh moeda beroemoer 19 tahoen, soeda memakloemken (ngeloeroek) perang di mana-mana tempat, beloen sekali taoe liat siloeman, tjoema baroe sekarang sadja.”

Oe Tie Kiong menjaoet: „Toewankoe telah pigi perang poekoel di mana-mana negeri, serta soeda memboenoeh bebrapa banjak djiwa menoesia, sahingga tida boleh terhitoeng brapa banjaknja, hagimana Toewankoe boleh takoet sama siloeman? di manakah adanja siloeman itoe?”



Keizer berkata: „Kamoe tida maoe pertjaija, njang dalem astanakoe ada siloemannja, kaloek soeda moelai maoe djadi malem, di loewar pintoe kamarkoe, di timpoekin batoe dan genteng oleh itoe siloeman, dan ija berkaok-kaok tida karoean soewaranja, kaloek siang boleh djoega di tahan, seria di wakloe malem soeda tida boleh tertahan lagi hati kami poenja katakoetan.”

Tjien Siok Po menjaoet: „Toewankoe djangan takoet, ini malem hamba bersama Oe Tie

